
					ఈ పుట అచ్చుదిద్దబడ్డది
-: పంచప్రాణములస్థాననిర్ణయము :-

16. సీ. ప్రాణుండు హృదయాబ్జమందు నావాసమై

నాణిమస్వానము ల్నడుపుచుండు

పాయుపస్థలయం దపానుండు మలమూత్ర

ముల విసర్జనఁజేసి మెలగియుండు

నాభినందున సమానమునుండి సమముగా

నాళ్ళయందున నన్నింటిని నడపుచుండు

ఘనుఁ డుదానుండును కంఠమందుననుండి

వైఖరిపలుకులు పలుకఁజేయు

గీ. వ్యానపవనుండు దేహసర్వావయముల

నిండిశీతోష్ణస్పర్శల నెఱుకఁజేయు

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.


-: ఉపవాయువులలక్షణము :-

17. సీ. నాగుండు నుద్గారుణంబు సేయుచునుండు

మేలుగాఁ గూర్ముఁ డన్మీలనంబు

జేయించుఁ హృకరుండు జేరి తుమ్మించును

జితదేవదత్తుఁడు జృంభణంబు

మరణదేహములందు సరవి ధనంజయుం

డతిశోభము ఘటించి యడఁగఁజేయు

ఘనముగాంతర్యామియును ప్రపంచకుఁడను

వాయువు ల్వరుసకు వాహనముగ

గీ. నుండు వజ్రుండు ముఖ్యుండు నొనరుగాను

కీలికీలందు నుండును జీలపగిది

రమ్యగుణధామ భద్రాద్రిరామ సత్య

కామ కరుణాలలామ లోకాభిరామ.

		 ఈ పేజీలో చివరి మార్పు 29 ఏప్రిల్ 2020న 04:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

